
Na osnovu člana IV. 4. a) Ustava Bosne i Hercegovine, 
Parlamentarna skupština Bosne i Hercegovine, na 53. sjednici 
Predstavničkog doma, održanoj 19. septembra 2013. godine, i na 
34. sjednici Doma naroda, održanoj 16. decembra 2013. godine,
usvojila je 

ZAKON 
O IZMJENAMA I DOPUNAMA ZAKONA O SLOBODI 

PRISTUPA INFORMACIJAMA U BOSNI I 
HERCEGOVINI 

Član 1. 
U Zakonu o slobodi pristupa informacijama u Bosni i 

Hercegovini ("Službeni glasnik BiH", br. 28/00, 45/06, 102/09 i 
62/11) u članu 14. iza stava (3) dodaje se novi stav (4) koji glasi: 

"(4) Žalba protiv rješenja iz stava (3) ovog člana podnosi 
se rukovodiocu nadležnog drugostepenog javnog organa." 

Dosadašnji stav (4) postaje stav (5). 

Član 2. 
U članu 22. stav (1) tačka c) iza riječi: "Bosne i 

Hercegovine" stavlja se tačka, a ostatak teksta se briše. 

Član 3. 
U članu 22a. stav (2) riječi: "od 200 KM do 5.000 KM" 

zamjenjuju se riječima: "od 1.000 KM do 10.000 KM." 

Član 4. 
Iza člana 22a. dodaje se novi Odjeljak VIIa. i novi član 22b. 

koji glase: 
"Odjeljak VIIa. Nadzor nad provođenjem Zakona o slobodi 

pristupa informacijama u Bosni i Hercegovini. 

Član 22b. 
(Inspekcijski nadzor) 

(1) Inspekcijski nadzor nad provođenjem ovog zakona vrši 
Upravni inspektorat Ministarstva pravde BiH. 

(2) Svako fizičko ili pravno lice kao podnosilac zahtjeva ima 
pravo podnijeti zahtjev, odnosno obratiti se usmeno ili 
pisanim aktom upravnoj inspekciji radi zaštite prava na 
slobodan pristup informacijama kada mu javni organ 
onemogućava ostvarivanje prava utvrđenih ovim zakonom. 

(3) Upravni inspektor dužan je sačiniti zapisnik o izvršenom 
inspekcijskom nadzoru koji sadrži utvrđeno činjenično 
stanje kao i nepravilnosti u radu javnog organa. 

(4) U slučaju da upravni inspektor utvrdi da je povrijeđen 
zakon, dužan je donijeti rješenje i njime narediti 
rukovodiocu javnog organa preduzimanje radnje da se 
određeni nedostaci otklone u određenom roku. 

(5) Primjerak rješenja upravni inspektor dostavlja i podnosiocu 
zahtjeva. 

(6) Ako u određenom roku rukovodilac javnog organa ne 
postupi po nalogu upravnog inspektora, upravni inspektor 
dužan je, u skladu sa svojim ovlaštenjima, po službenoj 
dužnosti pokrenuti prekršajni postupak." 

Član 5. 
Ovaj zakon stupa na snagu osmog dana od dana 

objavljivanja u "Službenom glasniku BiH". 

